
აბსტრაქტი 

საკვლევი ობიექტი იყო ერთსქესიანი დალის ხვლიკი (Darevskia dahli) და ორსქესიანი 

მტკვრის ხვლიკი (Darevskia portschinskii). ჩემი ნაშრომის მიზანი იყო გამეკეთებინა 

ეკოლოგიური შედარება ამ ორი სახეობის მიკროჰაბიტატების, რაც აქამდე არ 

გაკეთებულა, დამედგინა თუ რა გავლენას ახდენს ეკოლოგიური ფაქტორები მათ 

სივრცულ განაწილებაზე და გამერკვია, რომელ სახეობას აქვს უფრო ფართო ნიშა. 

კვლევის შედეგები დამუშავდა სტატისტიკურად, მიღებული შედეგებით დადგინდა, 

რომ დალის ხვლიკის შეხვედრიანობა უარყოფითად კორელირებს სიმაღლესთან და 

დადებითად - მტკვრის ხვლიკის შეხვედრიანობის სიხშირესთან. მტკვრის ხვლიკის 

შეხვედრიანობის სიხშირე უარყოფითად კორელირებს მაღალ ტენიანობასთან და 

დადებითად დალის შეხვედრიანობის სიხშირესთან. რაც შეეხება ჩანაწერების ჯამს 

ცალკეული მცირე მონაკვეთების მიხედვით, ხვლიკების სიმჭიდროვე უარყოფითად 

კორელირებს სიმაღლესთან. ინდივიდების დონეზე არაპარამეტრული მეთოდით 

დამუშავებისას დადგინდა, რომ დალის ხვლიკი უარყოფითად კორელირებს 

სიმაღლესთან და დროსთან, ხოლო დადებითად ტემპერატურასთან. მტკვრის ხვლიკი 

დადებითად კორელირებს სიმაღლესთან და უარყოფითად ტენთან. 

 

 

საძიებო სიტყვები: კლდის ხვლიკები, Darevskia dahli , Darevskia portschinskii , 

პართენოგენეზი, ეკოლოგიური ნიშა, კორელაცია, გეოინფორმაციული სისტემები (GIS). 

